
GOUVÈNÈ CUOMO ANONSE ELAJISMAN ADVANCED ATOMIZATION TECHNOLOGIES NAN KONTE WAYNE 

 

Etablisman renove yo pral kreye 80-100 nouvo djòb 

 

Gouvènè Andrew M. Cuomo jodia te anonse Advanced Atomization Technologies, yon antrepriz 

konjwen ant Parker Aerospace ak GE Aviation, pral elaji epi renove etablisman manifakti l ak bilding 

biwo pou akomode ak ogmante demann pou travay. Nouvo motè pwogram yo ap fè pou yon 

pwodiksyon dramatik monte an pwisans, avèk konpayi an ki planfiye pou anboche 80-100 manm ekip 

adisyonèl sou pwochen senk ane yo. 

 

“Anons jodia ke Advanced Atomization Technologies ap elaji se yon lòt egzanp sou fason nap travay di 

pou kreye travay ak remete ekonomi an sou pye nan pati nò eta,” Gouvènè Cuomo te deklare. “Nap 

chanje ton an nan New York epi amelyore klima ekonomik eta-- fè li vini yon kote ki pi atiran pou biznis 

yo anboche, envesti, ak grandi operasyon yo.” 

 

Gouvènè Adjwen Robert J. Duffy te deklare, “Avèk yon lòt konpayi ki chwazi pou elaji nan Finger Lakes, 

Advanced Atomization Technologies pral pote nouvo travay ak opòtinite nan rejyon an. Anons sa se dènye 

a nan yon seri istwa siksè ke nou te wè nan New York, e mwen remèsye Gouvènè Cuomo pou vizyon l nan 

repote chak pati nan Upstate. Mwen remèsye Advanced Atomization Technologies paske yo te chwazi pou 

envesti la ak kreye travay, sa ki pral benefisye kominote sa grandman nan ane kap vini yo.” 

 

Etablisman Advanced Atomization Technologies ki egziste deja pral konplètman renove ak transfòme an yon 

etablisman pwodiksyon modèn, ajoute plis pase $20 milyon dola nan nouvo ekipman manifakti avanse. 

Nouvo bilding 28,000 pye kare a te konstwi pral gen ladan espas biwo, chanm regwoupman, yon sal a manje 

ansanm avèk plizyè itiilzasyon ak yon etablisman pou egzèsis, ansanm avèk yon espas stasyonman ki pi laj ak 

amelyore. Konstriksyon an pral kòmanse an oktòb 2014 e li espere pou l fini nan fevriye 2016.  

 

Manadjè Jeneral Advanced Atomization Technologies David Overholt te deklare, “Nou kontan osijè 

renovasyon enpòtan nan etablisman sa. Nou angaje nan zòn Clyde e nou valorize mendèv eksperimante 

nou an ki se espesyalis nan pwodiksyon enjektè kabiran. Nou fyè pou n fè patenarya avèk kominote a e 

nou rekonesan pou èd li nan jwenn sibvansyon kidonk nou kapab grandi ak devlope biznis nou an.”  

Eta New York pral bay jiska $900,000 nan pwogram kredi taks ki baze sou Pèfòmans Djòb Eksèlsyò an 

retou pou angajman kreyasyon djòb Advanced Atomization Technologies. Devlopman Empire State ap 

bay yon sibvansyon capital $500,000 nan pwogram transfòmasyon ekonomik eta. Pwogram sa a sipòte 

ekonomi kominote ki te afekte yo pa fèmti sèten etablisman koreksyonèl ak jistis jivenil, nan ka sa 

etalisman koreksyonèl Butler. Konte Wayne pral bay asistans nan fòm peman an lieu de taks sou valè 

ajoute nan adisyon etablisman an. Anplis, Komisyon Sipèvizè Konte Wayne te otorize asistans jiska 

$100,000 pou enfrastrikti piblik. Sa a pral matche lajan kach oswa sèvis nan nati nan Advanced 

Atomization Technologies ak minisipalite lokal yo, vilaj Cyde ak Vil Galen. 

 

Prezidan Devlopman Empire State, PDG & Komisyonè Kenneth Adams te deklare, “New York bay biznis 

tankou Advanced Atomization Technologies apwi finansye ki nesesè pou elaji ak anboche nouvo 

anplwaye kidonk yo ka transfòme inovasyon yo an kreyasyon travay.” 

 

Advanced Atomization Technologies gen biwo santral li e li pèfòme tout manifakti li yo, enkli GEnx, LEAP 

ak GE9X, nan Clyde, New York, aktyèlman anplwaye 350 asanblè, teknisyen, enjenyè ak lòt pwofesyonèl 

yo. Enjektè gaz li yo enstale sou preske chak avyasyon komèsyal ak motè endistriyèl ki manifaktire pa GE 

Aviation. Sèvis apre lavant ki sipòte enjektè yo te pèfòme nan Glendale, Arizona; Kuala Lumpur, 

Malaysia; ak Petropolis, Brazil. 

 

Pilverizasyon enjektè gaz LEAP se youn nan enjektè gaz ki pi avanse ke yo itilize nan pwopilsyon modèn 

jodia. Pwent enjektè a manifaktire nan yon nouvo etablisman GE Aviation nan Auburn, Alabama, itilize 

yon aditiv teknik 3-D. Yo voye pwent lan apre nan Advanced Atomization Technologies pou li enkòpore 

nan asanblaj enjektè a. Etablisman Advanced Atomization Technologies Clyde asanble epi teste enjektè 

a nan itilize pwosesis manifakti avanse. 

 

Senatè Michael Nozzolio te deklare, “Antanke defansè ki la lontan nan devlopman endistriyèl ak 

kwasans djòb, mwen gen konfyans ke Advanced Atomization Technologies pral gen siksè nan bati sou 

fondasyon ki te etabli pa Parker Hannifin. Konpetans ki nesesè nan travay Advanced Atomization 

Technologies mete anfaz sou bezwen pou edikasyon nou nan prepare moun yo pou teknoloji ki 

makonnen avèk konpreyansyon debaz matematik ak syans, ak kapasite pou kominike. Fon pwogram 

Transfòmasyon Ekonomik ki founi pa Eta New York, ansanm avèk lòt asistans ki soti nan kominote lokal 

yo, pral ede ajoute travay ki otman kalifye, ki peye byen nan Clyde, ofri nouvo ak pi gwo opòtinite pou 

rezidan yo nan Konte Wayne.”  

 

Manm Asanble Bob Oaks te deklare, “Parker Hannifin Corporation te yon pati vibran nan kominote 

konte Wayne. Mwen kontan anpil paske Advanced Atomization Technologies pral kontinye grandi e 

pwojè ekspansyon yo a pral kenbe 317 djòb epi ajoute 87 lòt nan mendèv rejyon an. Mezi ekstrèmeman 

limite ak kontwòl kalite nan Advanced Atomization Technologies, kenbe nan tèt mache ayewospasyal ak 

wo teknoloji.” 

 

Prezidan Konsèy Sipèvizè nan Konte Wayne James D. Hoffman te deklare, “Elajisman an kenbe youn nan 

premye konpayi teknoloji nou e li egalman solidifye baz yo pou pwochen ekspansyon ekonomik.” 



Haitian Creole 

 

Majistra Vilaj Clyde Gerald Fremouw te deklare, “Travay ekip Eta te montre a, Konte Wayne, Vilaj Galen, 

WC IDA, Advanced Atomization Technologies ak vilaj la bay egzanp nan fason, lè tout moun patisipe, 

gwo pwojè ka reyalize. Nou menm, Kominote Clyde, ede bati Parker Hannifin la e kounye a espere pou 

ede bati avni avèk Advanced Atomization Technologies.” 

 

Sipèvizè Vilaj Galen Steve Groat te deklare, “Vilaj Galen kontan anpil paske, grasa efò tou pati yo, 

Advanced Atomization Technologies, antrepriz konjwen ant Parker ak GE, te detèmine pou elaji izin yo la 

nan vilaj Clyde. Envestisman nan izin ak nan ekipman montre gwo angajman pou grandi la ak kreyasyon 

ak kenbe travay se sa ki pi enpòtan.” 

 

Direktè Egzekitif IDA Konte Wayne Peg Churchill te deklare, “Konpayi sa a — jesyon l ak anplwaye yo —

gen yon gran kè e pandan ane yo, anvan antrepriz konjwen an, li te yon konpozan kle ak sipòtè kominote 

a. Nou kontan anpil dèske Advanced Atomization Technologies te detèmine pou l rete la, bati anvi wo 

teknoloji l sou istwa solid li nan sit sa a.” 

 

Direktè Depatman Devlopman Ekonomik Konte Wayne Bob McNary te ajoute ke konte a te apwouve san 

rezèv ekspansyon an, jan sa temwaye rekonesans ak apwobasyon favorab pa Konsèy Sipèvizè a 

$500,000 nan pwogram fon sibvansyon Transfòmasyon Ekonomik de jiska $100,000 nan fon sit 

endistriyèl konte a pou amelyorasyon enfrastrikti. Li te deklare ke konte a te kontan dèske rekonpans sa 

yo te ka disponib kòm konpetisyon pou sit yo nan de lòt eta te agresif. 

 

Enfòmasyon sou Advanced Atomization Technologies 

Advanced Atomization Technologies se yon antrepriz konjwen ant Parker Aerospace and GE Aviation, te 

kreye pou pwodui ak sipòte enjektè gaz ak lòt pwodui ki anrapò pou platfòm motè GE avyasyon 

komèsyal aktyèl ak nan lavni, enkli motè ayewospasyal ak ayewo-derivatif. Pou jwenn plis enfòmasyon, 

vizite sitwèb konpayi an nan www.advancedatomization.com. 

 

Enfòmasyon sou GE Aviation 

GE Aviation se yon founisè mondyal nan jet ak motè tibo-pwopilsè konpozan ak sistèm entegre pou 

avyasyon jeneral, komèsyal, biznis ak militè, ansanm avèk alimante santral elektrik pou aplikasyon 

maren ak endistriyèl. Yon inite operasyonèl GE, GE avyasyon te enstale baz motè jèt ki pi gwo ak pi rapid 

nan avyasyon komèsyal ak yon sèvis rezo mondyal pou sipòte yo. Biznis la anplwaye apeprè 40,000 

moun e li jere plis pase 80 etablisman nan mond lan.  

 

Enfòmasyon sou Ayewospas Parker 

Ayewospas Parker se yon lidè mondyal nan rechèch, konsepsyon, manifakti, ak sèvis kontwòl vòl, 

idwolik, gaz ak inètaj, transpò likid, jesyon tèmik, ak sistèm motè ak konpozan pou ayewospasyal ak lòt 

mache wo teknoloji yo. Se yon segman eksplwatasyon Parker Hannifin Corporation, manifakti divèsifye 

prensipal nan mond lan ak sistèm kontwòl teknoloji ak mosyon, bay solisyon wo presizyon a yon laj 

varyete mache mobil, endistriyèl ak ayewospasyal.  

